           
[image: image2.jpg]



REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË DOKUMENTACIONIT TË KANDIDIMIT QË DO TË PËRDOREN NË ZGJEDHJET PËR KUVENDIN E SHQIPËRISË TË VITIT 2017
Komisioni Qendror i Zgjedhjeve në mbledhjen e datës 17.02.2017, me pjesëmarrjen e:

Denar 

BIBA-


Kryetar

Hysen

OSMANAJ-

Zv.Kryetar

Bledar

SKËNDERI-

Anëtar

Edlira

JORGAQI-

Anëtare

Gëzim

VELESHNJA-

Anëtar

Klement
ZGURI-

Anëtar

Vera

SHTJEFNI-

Anëtare

shqyrtoi çështjen me:

OBJEKT:
Miratimin e modeleve të dokumentacionit të kandidimit që do të përdoren në zgjedhjet për Kuvendin e Shqipërisë të vitit 2017.

BAZA LIGJORE: 
Neni 23, pika 1/a, neni 67, neni 68, neni 69, neni 71 dhe neni 72, pika 1 dhe 2, të ligjit Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

VËREN

Neni 67 i Kodit Zgjedhor parashikon që partia politike e regjistruar si subjekt zgjedhor depoziton në KQZ listën shumemërore të kandidatëve të saj për çdo zonë zgjedhore.  Kjo listë duhet të mbështetet nga firmat e 5000 zgjedhësve në shkallë kombëtare. 
Partitë politike përjashtohen nga detyrimi për firmat nëse të paktën një anëtar i kësaj partie zotëron një mandat në Kuvend në gjashtë muajt e fundit nga data e rregjistrimit.
Gjithashtu partia politike pjesëtare e një koalicioni depoziton në KQZ listën shumemërore të kandidatëve të saj për cdo zonë zgjedhore.  Në këtë rast listat e partive politike pjesëtare të koalicionit duhet të mbështeten nga 7000 zgjedhës në shkallë kombëtare. Bën përjashtim nga ky rregull koalicioni ku partitë pjesëtare zotërojnë bashkërisht në Kuvend një numër mandatesh jo më të vogël se numri i partive pjesëtare të koalicionit.

Për qëllim të Kodit Zgjedhor, partitë politike dhe koalicionet paraqesin deklarata për deklarimin e numrit të mandateve në Kuvend që zotërojnë. Në çdo rast ky deklarim duhet të shoqërohet me vërtetim nga Kuvendi i Shqipërisë.
Në rastet kur listat shumemërore duhet të shoqërohen me listën e zgjedhësve mbështetës, Kodi Zgjedhor në nenin 71 të tij përcakton procedurat për mbledhjen e nënshkrimeve mbështetëse të zgjedhësve. Zgjedhësit depozitojnë personalisht nënshkrimet e tyre në formularin tip, i cili do të përmbajë identitetin e plotë të zgjedhësit, datëlindjen e tij dhe numrin telefonik të kontaktit. Bashkë me nënshkrimin, çdo zgjedhës depoziton edhe fotokopjen e letërnjoftimit të vlefshëm, të nënshkruar prej tij, e cila i bashkëngjitet listës.
Neni 69 i Kodit Zgjedhor parashikon të drejtën e një grupi zgjedhësish për të propozuar një kandidat për deputet për atë zonë zgjedhore. Regjistrimi i kandidatit për deputet i propozuar nga zgjedhësit duhet të behet sipas procedurës së parashikuar në nenin 69 të Kodit Zgjedhor. Për paraqitjen e një kandidati nga zgjedhësit krijohet një komitet nismëtar me jo më pak se 9 (nëntë) zgjedhës nga zona zgjedhore përkatëse, i cili duhet të organizojë punën për mbledhjen e nënshkrimeve të jo më pak se 1 (një) përqind të zgjedhësve të zonës zgjedhore përkatëse.
Listave shumemërore të nënshkruara nga Kryetari i Partisë, ose propozimit të komitetit nismëtar të një grupi zgjedhësish, u bashkëngjitet një deklaratë e çdo kandidati, nënshkruar prej tij, që gëzon të drejtën e votës, dhe se dëshiron të kandidojë, dhe sipas rastit deklarimin e dorëheqjes nga funksionet e përcaktuara në nenin 63 të Kodit Zgjedhor. Në rastet e dorëheqjes së kandidatit nga funksionet e përcaktuara në nenin 63 të Kodit Zgjedhor, bashkëngjitet kopja e deklaratës së dorëheqjes depozituar pranë institucionit përkatës. 
Lista duhet të shoqërohet për secilin kandidat nga dokumentet e parashikuara në nenin 72, pika 2, germa “b”, “c”, dhe në rastin e kandidatit të propozuar nga zgjedhësit edhe dokumentacioni i parashikuar në germën “ç”, të Kodit Zgjedhor.

PËR KËTO ARSYE
Komisioni Qendror i Zgjedhjeve, bazuar nenin 23, pika 1/a, nenin 67, nenin 68, nenin 69, nenin 71 dhe nenin 72, pika 1 dhe 2, të ligjit Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar,                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

V E N D O S I:

1. Të miratojë modelet e dokumentacionit të kandidimit: 

a. Model 01 K: Lista shumemërore e kandidatëve për deputet e  paraqitur nga partia politike;
b. Model 02 K:  Lista shumemërore e kandidatëve për deputet paraqitur nga partia politike, pjesëtare e një koalicioni;
c. Model 03 K: Deklarim i subjektit paraqites të listës shumemërore për vendet sipas kuotës gjinore; 

d. Model 04 K: Deklaratë e kandidatit të listës shumëemërore, qe ka te drejtë, dëshiron të kandidojë dhe sipas rastit deklarimin e dorëheqjes nga funksionet e përcaktuara në nenin 63 të Kodit Zgjedhor;
e. Model 05 K: Formulari Tip për mbledhjen e nënshkrimeve mbështetëse për paraqitjen e listave shumemërore të kandidatëve për deputetë të Partisë në zgjedhjet për Kuvend të vitit 2017;
f. Model 06 K: Për regjistrimin e kandidatit të propozuar nga zgjedhësit;
g. Model 07 K: Deklaratë e kandidatit të propozuar nga zgjedhësit;
h. Model 08 K: Kërkesë për regjistrimin e Komitetit Nismëtar;
i. Model 09 K: Procesverbal i dorëzimit të dokumentave të kandidimit.
2. Ky vendim hyn në fuqi menjëherë

